
MINISTRIA E DREJTESISE 
KOMITETI SHQIPTAR I BIRESIMEVE

1. Përmbledhje Ekzekutive mbi Veprimtarinë e Komitetit Shqiptar të Birësimeve 2025 
· Misioni dhe funksionet kryesore.
Pak histori institucionale 
· Instituti i Birësimeve  e ka ushtruar veprimtarinë  e vet bazuar në Kodin e Familjes që prej vitit  1982. Me vonë në Shkurt të vitit 1992, Shqipëria ratifikoi Konventën e OKB “Për të drejtat e femijës” e cila hyri në fuqi në Mars të vitit 1992. Në bazë të kësaj Konvente u hartua Ligji nr.7650, datë 17.12.1992 “Për birësimet e të miturve nga shtetas të huaj dhe për disa ndryshime në kodin e familjes”, i cili u miratua nga Kuvendi më datë 17.12.1992.
· Komiteti Shqiptar i Biresimëve u krijua në vitin 1993 me hyrjen në fuqi të Ligjit nr.7650, datë 17.12.1992 “Për birësimet e të miturve nga shtetas të huaj dhe për disa ndryshime në kodin e familjes”. Më pas është miratuar Ligji nr.9695, datë 19.03.2007 “Për procedurat e birësimit dhe Komitetin Shqiptar të Birësimit”, i ndryshuar. Aktualisht KSHB vazhdon punon me këtë baze Ligjore si dhe me Rregulloren  e Brendshme të miratur në Dhjetor 2024 nga Ministri i Drejtesisë. 
Misioni dhe funksionet e KSHB 
Komiteti Shqiptar i Birësimeve është Autoriteti Qëndror i vetëm në Shqipëri në mbrojtje të të drejtave të fëmijëve në fushën e birësimit vendas dhe ndërvendas. Në veprimtarinë e tij KSHB ka synuar të garantojë interesin më të lartë të fëmijëve të deklaruar të braktisur për të siguruar familje të përshtatëshme dhe të denja në mënyrë që të krijohen kushte për mirërritjen dhe edukimin e tyre. KSHB funksionon si organ kolegjial në varësi të Ministrisë së Drejtësisë dhe vepron në përputhje me dispozitat ligjore që janë përcaktuar saktësisht në një sërë konventash, ligjesh dhe derivatesh të tjera që rrjedhin në mbështetje të këtyre të fundit.
· Arritjet kryesore të vitit 2025.
Gjatë vitit 2025( deri ne fund te muajit nentor)   janë realizuar gjithsej 26 birësime , përkundrejt  12 birësimeve të realizuara vitin e kaluar. Birësimet  e këtij viti  ndahen ne : 13 birësime vendase, 9  birësime ndërvendase dhe 4  birësime me pëlqim. 
Çështjet me prioritet të lartë.
Hartimi i Ligjit te ri të Birësimeve : 
Gjatë ushtrimit të funksioneve të tij Komiteti Shqiptar i Birësimeve haset me një sërë vështirësish në procesin e birësimit , veshtiresi që  lidhen se pari me : afatet e shpalljes së braktisjes prindërore për fëmijët që janë në institucione, aspekte specifike të ligjit të birësimit që lidhen  me moshën e prindërve birësues,  me nevojën e birësimit në distancë për fëmijë që janë në institucione dhe që kanë  humbur mundësinë për birësim si pasojë e moshës apo sëmundjeve të ndryshme, si dhe me diskutime të brendshme në lidhje me rishikimin e tarifave për birësimet vendase dhe ndërvendase. 
Nevoja për ndyshimet ligjore vjen pikërisht nën frymën e qeverisjes aktuale që synon dhe inkurajon përmirësimin dhe lehtësimin e procedurave dhe afateve të cilat do të lehtësojnë procesin e birësimit duke mundësuar kështu sistemimin në familje birësuese të fëmijëve të shpallur të braktisur në një kohë sa më të shkurtër.    
Ndër vite, zbatimi i Ligjit nr.9695 datë19.3.2007 “Për procedurat e birësimit dhe Komitetin Shqiptar të Birësimit” është shoqëruar me një sërë problematikash sociale dhe psikologjike pasi shpesh ky ligj ka penalizuar fëmijet pikërisht për shkak të zbatimit të afateve ligjore të parashikuara në të.  Zbatimi i ligjit në këtë rast  dëmton interesin më të lartë të femijes- pasi për një fëmijë me problematika shëndetesore birësimi në një afat kohor sa më të shkurtër është vendimtar për të ardhmen e tij dhe detyrimi ligjor për zbatimin e afateve shpesh te pakuptimta ka cuar në “mbajtjen peng” të fëmijëve në institucione të përkujdesit shoqëror me vite, gjë që nuk ka rezultuar të jetë alternativa më e mirë për mirërritjen e tyre.  
Çfar propozohet te  ndryshojë Ligjin e ri  :
Ligjit te Ri duhet të garantoje :
a) Ndryshimin e afateve ligjore për  deklarimin e braktisjes prindërore.
b) Ndryshimin e  afateve kohore për prindërit që e deklarojnë vetë heqjen dorë nga  kujdestaria e fëmijës.
c) Unifikimin e procedurave  dhe  afateve për foshnjat e braktisur në maternitet duke u dhene mundësi të mos qëndrojnë shumë kohë në institucion.
d) Përfshirjen e birësimit në distancë për fëmijët apo prindër që nuk mund  të përfitojnë nga  birësimi për shkak të moshës apo problematikave të tjera shoqëruese (sëmundje).
e) Rritjen e rolit të Njësive për Mbrojtjen e Fëmijëvë në kërkimin e  heqjes të së drejtës  prindërore;
f) Vendosjen e sanksioneve për çdo drejtues institucioni i cili nuk zbaton procedurat mbi shpalljen të braktisur të fëmijëve pa interes të dukshëm;
Perfitimet nga këto ndryshime 
Të gjitha ndyshimet që pritet të propozohen do të mundësojne  që brenda një periudhe të shkurtër të mund të zgjidhet çështja e nisjes së procedurave të birësimit sidomos për fëmijë në moshë të vogël. Kjo do të shmange qëndrimin në institucion të fëmijës për një kohë të gjatë në pritje të marrjes së tij nga familja biologjike. Nga ana tjetër kjo pritje bëhët shumë e gjatë kur familja biologjike, nuk bën asnjë përpjekje për fuqizimin e saj ose  shfaq interes të pakët për fëmijën.
1) Ndërhyrje në strukturën organizative të KSHB  
Mendojmë  që duhet ndërhyre për të përmiresuar strukturën  organizative të KSHB e cila aktualisht është strukture e sheshtë ku secili staf raporton tek Kryetari,( njëherazi  edhe kryetar i Këshillit Drejtues). Për një eficiencë më të mirë gjykojmë që duhen ngritur dy sektorë  1) Sektori juridik dhe 2) Sektori psiko - social. Per t’i bere funksionale sektoret  duhen shtuar edhe 4 specialiste  : 1 punonjes social, 1 psikolog  ( sektori psiko social) dhe 1 jurist dhe 1 specialist arkive protokoll ( sektori juridik). 
Pergjegjesite e cdo sektori te jene te ndara qarte pasi ne kete menyre qartesohet edhe me mire roli i secilit  punonjes 
2) Sistemimi i arkives fizike dhe dixhitale te KSHB 
KSHB ka nevoje urgjente per sistemimin fizik te arkives -  pasi ne nje dhome te vecante jane te depozituara dosjet nga viti i krijimit 1993 dhe deri sot ne 2025.  Dosjet aktualisht jane te vendosura ne rafte druri te krijuara posacerisht per arkive por nuk jane sistemuar sipas kritereve te arkivimit per mungese burimesh njerezore. Sistemimi i tyre duhet bere nga staf i specializuar  dhe nuk mund te angazhohen burime jashte zyres se KSHB, per arsye te konfidencialitetit te informacionit qe dosjet mbartin. 
Eshte po kaq e rendesishme te pershihemi ne inciativen  e fundit te qeverise per dixhitalizimin e arkivave te institucioneve. Ne kete “aksion”  ne  duhet te realizojme dixhitalizimin e  arkives administrative - shkresore te institucionit.  

